
				এই পাতাটির মুদ্রণ সংশোধন করা প্রয়োজন। 
ና”ዛ-°ifጳbጻ !
অসম্পূর্ণ বেতন পূরণ করিয়া আসিতেছেন এবং এই জেলায় কয়েকটী উচ্চ ইংরেজী বিদ্যালয়ের লাইব্রেরীর পুস্তক ক্ৰয়ের জন্য প্রচুর অর্থ श्विांछन ।
ইহার বাড়ী হইতে কঁথি সহর, ২০ মাইল দূরবর্তী। সেই কঁথিতে “প্ৰভাতকুমার কলেজ” স্থাপনের জন্য ইনি অকাতরে ১০,০০০২ দশ হাজার টাকা দান করিয়াছেন। ফলতঃ শিক্ষাব্যাপারে যে ইহার কত অর্থ নিয়োজিত হইয়াছে তাহার ইয়ত্তা নাই।
ইহার প্রতিষ্ঠাপিত ইংরেজী বিদ্যালয়সমূহে ইনি প্ৰায় সমস্ত দরিদ্র ছাত্রের বেতন ও ভোজ্যাদির ব্যয়ভার বহন করিয়া থাকেন। সেই হেতু যখন নন-কোঅপারেশনের হুজুগে বিদ্যালয়-বয়কটের আন্দোলনে দেশ প্লাবিত হইতেছিল এবং তাহার ফলে এ অঞ্চলের যাবতীয় শিক্ষাপ্রতিষ্ঠানসমূহ সম্পূর্ণ বা আংশিক ভাবে ক্ষতিগ্রস্ত হইতেছিল তখনও ইহার বিদ্যালয়সমূহের উল্লেখযোগ্য ক্ষতি হয় নাই। ইহার প্রতিষ্ঠাপিত ইংরেজী বিদ্যালয়গুলির ও সংস্কৃত বিদ্যালয়ের কাৰ্য্য সুচারুরূপে পরিচালিত হইতেছে। সেই হেতু বহুবর্ষাবিচ্ছেদে পরীক্ষাফল সন্তোষজনক হওয়ায় ঐ সকল বিদ্যালয় প্রথম শ্রেণীর বিদ্যালয়সমূহের মধ্যে স্থানপ্ৰাপ্তির যোগ্যতা লাভ করিয়াছে। পূর্বোক্ত বিদ্যালয় স্থাপন প্ৰভৃতি ভিন্ন শিক্ষার্থীগণের সম্বন্ধে ইহার ব্যক্তিগত দানও অসাধারণ। যে কোনও শিক্ষার্থী ইহার নিকটে সাহায্যপ্রার্থী হইয়া আসিয়াছে, ইনি জাতিধৰ্ম্ম-নির্বিবশেষে সকলকেই সাহায্য করিয়াছেন। ইহার নিকট হইতে কোনও সাহায্যার্থীকে রিক্তহন্তে প্ৰত্যাগমন করিতে হয় নাই। ইহার অর্থ ও উৎসাহে দেশের কত লোক যে কত বিষয়ে উচ্চ শিক্ষা লাভ করিয়াছে তাহার ইয়ত্তা নাই। এই দানবীরের দানসমূহ কখনও ইহার সুমধুর সদুপদেশ পূর্ণ বাক্যাবলীর সাহচৰ্য্য-বজ্জিত নহে। কঁথি সহরে সৰ্বসাধারণের উপকারার্থে একটী বিস্তৃত পাঠাগার ষটুসহস্ৰাধিক মুদ্রাব্যয়ে নিৰ্ম্মাণ করিয়া দিয়াছেন। এতদ্ব্যতীত তথাকার হরিসভা গৃহ

